
ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ 

	! ᐋᓐᓂᐊᓇᖅᑐᒻᒪᕆᐋᓗᒃ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ ᐱᑕᖃᓲᖑᕗᖅ ᓄᓇᐅᑉ 
ᑎᖕᒥᐊᖏᓐᓂᑦ ᑲᓇᑕᒥ. ᐅᑭᐅᖅᑕᖅᑐᒥ ᓄᓇᖃᖅᑐᑦ ᖃᐅᔨᒪᔭᕆᐊᖃᖅᑐᑦ ᑕᒪᑐᒥᖓ ᐊᒻᒪᓗ 
ᖃᐅᔨᓇᓱᖃᑦᑕᕐᓗᑎᒃ ᑎᖕᒥᐊᑦ ᓇᓗᓇᖏᒻᒪᖔᑕ ᐋᓐᓂᐊᖅᑐᑦ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ 
ᐊᐃᑦᑐᐃᓲᒥᒃ.

ᑭᓲᖕᒪᑦ ᑎᖕᒥᐊᑦ ᐋᓐᓂᐊᖓ 
ᐆᑎᕐᓇᖅ ᐊᐃᑦᑐᐃᓲᖅ?
ᑎᖕᒥᐊᓂᑦ ᕿᓚᒥᑯᓗᒃ ᐋᓐᓂᐊᖅᑖᕆᔭᐅᔪᓐᓇᖅᑐᖅ 
ᑕᒪᓐᓇ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ 
ᐊᑐᓂ ᐃᒻᒧᖕᓄᑦ. ᐅᓇ ᐋᓐᓂᐊᓇᖅᑐᖅ ᓯᐊᒻᒪᒃᐸᓪᓕᐊᓂᖓ 
ᐊᐃᑦᑐᐃᕙᓪᓕᐊᓂᖓ ᐱᐊᓚᔪᒻᒪᕆᐋᓗᒃ ᓱᒃᑲᔪᒻᒪᕆᐋᓗᒃ, 
ᑕᐃᒪᓗ ᐊᒥᓲᒃᐸᑕ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒥ, 
ᑐᑭᖃᖅᐳᖅ ᐅᑯᐊ ᐋᓐᓂᐊᓇᖅᑐᒥᑦ ᐊᐃᑦᑐᖅᑕᐅᔪᑦ 
ᑕᐃᒪᓗ ᑕᒫᓃᑉᐳᖅ ᐊᓐᓂᐊᓇᖅᑐᖅ. ᐃᓚᐃᓐᓇᑯᓗᖏᑦ 
ᐋᓐᓂᐋᖂᔨᓲᑦ ᖃᓂᒪᖂᔨᓲᑦ ᐊᐃᑦᑐᖅᑕᐅᓯᒪᔪᓂ.

ᖃᐅᔨᓇᓱᒡᓗᑎᑦ ᐃᒪᓐᓇᐃᓕᖓᖕᒪᖔᑕ  ᑎᖕᒥᐊᑦ:  

	▪ ᐃᓗᒥᓂᑦ ᓴᔪᒡᓱᒃᑐᖅ
	▪ ᓴᔪᒡᓱᒃᑐᖅ ᐅᒡᕙᓘᓐᓃᑦ ᐅᕐᕈᔮᖅᑐᖅ
	▪ ᐳᓪᓕᖅᑐᖅ ᓂᐊᖁᐊ, ᖁᖓᓯᖓ, ᐊᒻᒪᓗ ᐃᔨᖏᒃ
	▪ ᑎᖕᒥᖓ ᐃᕿᐊᓱᒡᓗᓂ ᐅᒡᕙᓘᓐᓃᑦ 

ᓅᑦᑐᓐᓇᑦᑎᐊᖏᓗᓂ
	▪ ᖁᐃᖅᓱᖅᑐᖅ, ᑕᒋᐅᖃᑦᑕᖅᑐᖅ, ᐅᒡᕙᓘᓐᓃᑦ 

ᐊᓂᖅᓵᖅᑐᒡᒐᓕᖅᑐᖅ
	▪ ᓈᖑᔪᖅ ᐊᕿᑦᑐᖅᓱᖅᑐᖅ
	▪ ᑐᖁᑲᐅᑎᒋᔪᖅ

ᐋᓐᓂᐊᓕᕈᑕᐆᓲᖑᕚ ᐃᓄᖕᓂᑦ?
ᐅᓗᕆᐊᓇᓐᖏᑦᑐᖅ ᖃᓄᐃᖏᑦᑐᖅ ᐃᓄᐃᑦ 
ᓂᕆᓗᑎᒃ ᐆᓯᒪᔪᓂᒃ ᑕᕆᐅᖅ ᑎᖕᒥᐊᖏᑕ 
ᓂᕿᖏᓐᓂᒃ ᐊᒻᒪᓗ ᒪᓐᓂᖏᓐᓂ. ᐊᑦᑕᕐᓇᖅᓂᖓ 
ᐃᓄᐃᑦ ᐊᐃᑦᑐᖅᑕᐅᔭᕆᐊᒃᓴᖅ ᑕᒪᑐᒪᖓᑦ ᑎᖕᒥᐊᑦ 
ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ ᓄᓇᐅᑉ ᑎᖕᒥᐊᖏᓐᓂᒃ 
ᐊᑦᑎᒃᑑᔪᖅ. ᐊᐃᑦᑐᖅᑕᐅᓂᐊᓐᖏᖅᒪᑕ ᐊᖑᓇᓱᒃᑏᑦ 
ᐃᒪᓐᓇᐅᓗᑎᒃ:

	▪ ᐊᒡᒑᖅᓯᒪᓗᑎᑦ
	▪ ᐅᐊᓴᕐᓗᒋᑦ ᐃᕐᒥᒡᓗᒋᑦ ᐊᒡᒐᑎᑦ ᐅᐊᓴᐅᓯᕐᓗᑎᑦ 

ᐊᒻᒪᓗ ᐆᓇᔪᒃᑐᒥᒃ ᐃᒥᕐᒧᑦ ᐅᐊᓴᕐᓗᑎᑦ
	▪ ᓴᓗᒻᒪᑦᑎᐊᕐᓗᑎᑦ ᐊᒻᒪᓗ 

ᖁᐱᕐᕈᖅᑖᕕᒃᓴᖃᓐᖏᓪᓗᑎᒃ ᓴᓇᕐᕈᑎᒋᔭᑎᑦ
	▪ ᐅᐊᓴᕐᓗᒋᑦ ᐅᒡᕙᓘᓐᓃᑦ ᐊᓯᖏᓐᓂᒃ ᐊᑎᓗᑎᑦ 

ᐊᓐᓄᕌᕐᓂᒃ ᐱᔭᕇᕈᕕᑦ ᐱᓕᕆᐊᕆᓚᐅᕐᓗᒋᑦ ᑎᖕᒥᐊᑦ 
ᐅᒡᕙᓘᓐᓃᑦ ᒪᓐᓃᑦ.

ᐊᑦᑕᕐᓇᖅᐹ ᐊᓯᖏᓐᓄᑦ 
ᓂᕐᔪᑎᓄᑦ? 
ᐅᓇ ᐊᑦᑕᕐᓇᕐᓂᖓ ᐊᓯᖏᓐᓄᑦ ᓂᕐᔪᑎᓄᑦ 
ᐊᐃᑦᑐᖅᑕᐅᔭᕆᐊᒃᓴᖅ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ 
ᐊᐃᑦᑐᐃᓲᒥᑦ ᓄᓇᐅᑉ ᑎᖕᒥᐊᖏᓐᓂᑦ ᐊᑦᑎᒃᑑᔪᖅ. 
ᑕᐃᒪᓐᓇᐅᒐᓗᐊᖅᑎᓪᓗᒍ, ᑕᒪᒃᑯᐊ ᓂᕿᑐᓲᑦ ᓲᕐᓗ 
ᕿᒻᒦᑦ ᐊᒻᒪᓗ ᑎᕆᒐᓂᐊᑦ ᐋᓐᓂᐊᓕᕈᓐᓇᖅᑐᑦ, 
ᐃᒻᒪᖄ ᓂᕆᒍᑎᒃ ᐋᓐᓂᐊᖅᑐᒥᒃ ᑎᖕᒥᐊᑉ ᓂᕿᖓᓂᒃ. 
ᖃᐅᔨᒪᔾᔪᑎᒋᓂᐊᖅᑕᐃᑦ ᕿᒥᑎᑦ ᐋᓐᓂᐊᓕᕐᓂᐊᓐᖏᒻᒪᑕ 
ᐅᒡᕙᓘᓐᓃᑦ ᑐᖁᖓᔪᖃᖅᑎᓪᓗᒍ ᓄᓇᐅᑉ ᑎᖕᒥᐊᖏᓐᓂᒃ.



ᖃᓄᖅ ᐱᑦᑎᐊᓕᔭᕆᐊᖃᖅᐳᖓ ᐊᖑᓇᓱᒡᓗᖓ ᐅᒡᕙᓘᓐᓃᑦ 
ᐱᑭᐅᑕᕐᓗᖓ?
ᐊᑦᑕᕐᓇᖅᑐᖃᓐᖏᑦᑐᖅ ᐊᖑᓇᓱᒡᓗᓂ ᐊᒻᒪᓗ ᐱᑭᐅᑕᕐᓗᓂ ᒪᓕᑦᑎᐊᕐᓗᒋᑦ ᐊᑐᖁᔭᐅᔪᑦ ᐊᑖᓂ. ᐱᑕᖃᕈᓐᓇᖅᑐᖅ 
ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ ᐊᐃᑦᑐᐃᓲᖅ ᒪᓃᑦ ᐴᖓᓂ ᐊᒻᒪᓗ ᖃᑯᖅᑕᖓᓂ ᐊᒻᒪᓗ ᐃᓄᖓᓂ ᐋᓐᓂᐊᖅᑐᒥᖔᖅᑐᓂᑦ 
ᑎᖕᒥᐊᓂᑦ. ᐋᓐᓂᐊᖅᑐᑦ ᑎᖕᒥᐊᑦ ᐋᓐᓂᐊᖂᔨᔪᓐᓇᓐᖏᑦᑐᑦ. ᐃᓕᖕᓂᒃ ᓴᐳᒻᒥᓗᑎᑦ ᐋᓐᓂᐊᓕᕐᓂᐊᓐᖏᓐᓇᕕᑦ ᐊᒻᒪᓗ 
ᐊᐃᑦᑐᐃᕙᓪᓕᐊᓂᐊᓐᖏᒻᒪᑦ ᑕᒪᑐᒥᖓ ᐋᓐᓂᐊᓇᖅᑐᒥᒃ:

ᐱᓕᕆᐊᕆᖃᑦᑕᓐᖏᓪᓗᒋᑦ 
ᐅᒡᕙᓘᓐᓃᑦ ᓂᕆᓗᒋᑦ 
ᖃᓂᒪᔪᑦ ᑎᖕᒥᐊᑦ 
ᖃᐅᔨᒪᓐᖏᑕᑎᑦ ᖃᓄᖅ 
ᑐᖁᓐᓂᕐᒪᖔᑕ.

ᐊᒡᒑᖅᓯᒪᓗᑎᑦ 
(ᐃᔅᓴᔭᓐᖏᑦᑐᓂᒃ) 
ᐱᓕᕆᐊᕆᓗᒋᑦ ᑎᖕᒥᐊᑦ 
ᐅᒡᕙᓘᓐᓃᑦ ᒪᓐᓂᖏᑦ. 
ᐱᓕᕆᐊᕆᓗᒋᒃ ᓯᓚᒥ 
ᐊᔪᕐᓇᖏᒃᑯᓂ. 

ᐊᒃᑐᖅᑕᐃᓕᓗᒍ ᑮᓇᐃᑦ 
ᐊᒻᒪᓗ ᓂᕆᓐᖏᓪᓗᑎᑦ 
ᐊᒻᒪᓗ ᐃᒥᓐᖏᓪᓗᑎᑦ, 
ᐅᒡᕙᓘᓐᓃᑦ 
ᓱᐴᖅᑐᓐᖏᓪᓗᑎᑦ 
ᐱᓕᕆᐊᕆᓗᒋᑦ ᑎᖕᒥᐊᑦ 
ᐊᒻᒪᓗ ᒪᓐᓃᑦ. 

ᐊᕕᒡᓗᒋᑦ ᓴᓗᒪᔪᑦ 
ᐊᒻᒪᓗ ᐅᐊᓴᖅᓯᒪᓐᖏᑦᑐᑦ 
ᒪᓐᓃᑦ ᐱᑭᐅᑕᖅᓗᑎᑦ. 
ᐱᑭᐅᑕᖅᑕᐃᓕᓗᑎᑦ 
ᐱᑦᑕᐃᓕᓗᒋᑦ ᓯᖁᒥᓯᒪᔪᑦ 
ᐅᒡᕙᓘᓐᓃᑦ ᐃᐱᒻᒪᕆᐋᓗᐃᑦ. 

ᐊᓪᓚᕐᒋᑦ ᓱᕈᖅ ᐊᒻᒪᓗ 
ᒪᓂᕋᒥᑦ ᓱᕈᖅ ᒪᓐᓂᖕᓂᑦ 
ᓴᓗᒻᒪᑦᑎᐊᕐᓗᒍ ᐊᒻᒪᓗ 
ᐸᓂᖅᑐᒧᑦ ᐊᓪᓚᖅᑎᕐᓗᒍ, 
ᐊᓪᓚᕈᑎᐊᓛᕐᒧᑦ, 
ᐅᒡᕙᓘᓐᓃᑦ ᓴᓂᐅᑎᒧᑦ. 
ᐅᐊᓴᖅᑕᐃᓕᓗᒍ 
ᐅᒡᕙᓘᓐᓃᑦ ᒪᓐᓃᑦ 
ᐃᒫᓃᑎᑯᑖᒃᑕᐃᓕᓗᒋᑦ. 
ᐃᒥᖅ ᖁᐱᕐᕈᒥᒃ 
ᐃᓯᖅᑎᑦᑎᔪᓐᓇᖅᑐᖅ 
ᒪᓐᓂᖕᓄᑦ.

ᑕᐃᒪᖓᓂᑦ ᐅᐊᓴᖃᑦᑕᕐᓗᒋᑦ 
ᐊᒡᒐᑎᑦ ᐱᓕᕆᔭᕇᑐᐊᕈᕕᒋᑦ 
ᑎᖕᒥᐊᑦ ᐅᒡᕙᓘᓐᓃᑦ 
ᐱᑭᐅᑕᖅᑕᑎᑦ. 
ᐅᐊᓴᐅᑎᖃᕐᓗᑎᑦ 
ᐊᒻᒪᓗ ᐆᓇᔪᒃᑐᒧᑦ 
ᐅᐊᓴᕈᕕᑦ ᐱᐅᓂᖅᐹᖅ. 
ᐅᐊᓴᐅᑎᖃᓐᖏᒃᑯᕕᑦ 
ᐊᒻᒪᓗ ᐃᒥᖃᓐᖏᒃᑯᕕᖅ, 
ᐊᑐᕐᓗᒋᑦ ᐊᒡᒐᒃᓯᐅᑎᑦ 
ᖁᐱᕐᕈᐃᔭᐅᑎᑦ (60%-ᒥᒃ 
ᐋᒃᑲᕼᐋᖃᖅᑐᑦ). 

ᑕᐃᒪᖓᓕᒫᖅ 
ᐅᐊᓴᑦᑎᐊᖃᑦᑕᕐᓗᒋᑦ 
ᐊᒻᒪᓗ ᓱᕈᐃᑦᑎᐊᕐᓗᒋᑦ 
ᑕᒪᕐᒥᒃ ᓴᓇᕐᕈᑎᒋᔭᑎᑦ 
ᐊᒻᒪᓗ ᓵᑦ ᐃᓂᖏᑦ ᒪᓐᓃᑦ 
ᐅᒡᕙᓘᓐᓃᑦ ᑎᖕᒥᐊᑦ. 
ᐅᐊᓴᖄᕐᓗᒋᑦ ᐊᑐᕐᓗᑎᑦ 
ᐅᐊᓴᐅᑎᖃᖅᓗᑎᑦ. ᑕᐃᒪᓗ 
ᐃᒡᓗᓯᐅᑎ ᐅᒡᕙᓘᓐᓃᑦ 
ᔮᕖᒃᓯ ᐅᐊᓴᐅᑎᑦ 
ᐃᓚᒃᓴᖏᑦ (25 ᒥᓚᒍᓛᒻᔅ 
ᐅᒡᕙᓘᓐᓃᑦ 5 ᐊᓘᑎᕐᔪᐊᖅ 
ᔮᕕᒃᓯᒥᒃ ᐅᒡᕙᓘᓐᓃᑦ 2 ᓖᑕ 
ᐅᒡᕙᓘᓐᓃᑦ 8 ᐃᕐᖑᓯᖅ 
ᐃᒥᕐᒥᒃ ᐃᓚᓗᒍ).

ᐱᔭᕇᑐᐊᕈᕕᑦ, ᐲᕐᓗᒋᑦ 
ᐊᒻᒪᓗ ᐅᐊᓴᕐᓗᒋᑦ 
ᐊᒻᒪᓗ/ᐅᒡᕙᓘᓐᓃᑦ 
ᐊᓯᖏᓐᓂᒃ ᐊᓐᓄᕌᕐᓗᑎᑦ 
ᐊᒻᒪᓗ ᑲᒥᒡᓗᑎᑦ 
ᓱᕈᖅᑕᐅᓯᒪᔪᓐᓇᖅᑐᑦ 
ᐊᐅᖓᓂᑦ, ᐊᓇᖓᓂᑦ, 
ᐅᒡᕙᓘᓐᓃᑦ ᓄᕙᖓᓂᑦ. 
ᐱᓕᕆᐊᖃᕐᒥᒍᕕᑦ 
ᐊᓯᖏᓐᓂᒃ ᑎᖕᒥᐊᓂᒃ, 
ᐲᔭᑦᑎᐊᕐᓗᒍ ᓯᐅᕋᕈᔪᒃ 
ᐊᒻᒪᓗ ᐱᕈᖅᑐᕈᔪᐃᑦ 
ᐃᒡᕕᑦ ᑲᒥᖏᓐᓂᑦ ᐊᒻᒪᓗ 
ᐊᓐᓄᕌᕐᓂᑦ, ᐊᓯᖏᓐᓂᒃ 
ᐊᑎᓗᑎᑦ ᐊᒡᒑᖕᓂᒃ 
ᐊᒻᒪᓗ ᐊᑐᕐᓗᑎᑦ 
ᖁᐱᕐᕈᐃᔭᐅᑎᖃᖅᑐᒥᒃ 
ᐊᒡᒐᒃᓯᐅᑎᒥᒃ. ᑕᐃᒪᓐᓇ 
ᐊᐃᑦᑐᐃᕙᓪᓕᐊ
ᓂᐊᓐᖏᑦᑐᑎᑦ 
ᐋᓐᓂᐊᓇᖅᑐᒥᒃ.

	! ᐋᓐᓂᐊᓕᕈᕕᑦ ᐱᓕᕆᐊᕆᓚᐅᕐᓗᒋᑦ ᑎᖕᒥᐊᑦ ᐅᒡᕙᓘᓐᓃᑦ ᓄᓇᒥᑦ ᐱᑭᐅᑕᖅᑕᑎᑦ ᒪᓐᓃᑦ, ᐅᖃᕐᕕᒋᓗᒍ 
ᓄᓇᑦᓯᓐᓂ ᐋᓐᓂᐊᕕᒃ ᐃᕐᖐᓐᓇᖅ ᐊᒻᒪᓗ ᐅᖃᐅᑎᓗᒋᑦ ᐱᓕᕆᖃᐅᓂᕋᕐᓗᑎᑦ ᑎᖕᒥᐊᓂᒃ.



ᖃᓄᖅ ᐆᑦᑕᕆᐊᖃᖅᐸᑦ 
ᐅᒡᕙᓘᓐᓃᑦ 
ᐆᒋᒃᓴᓕᐅᕈᓐᓇᖅᐳᖓ 
ᑎᖕᒥᐊᑦ ᓂᕿᖏᓐᓂᒃ 
ᐅᒡᕙᓘᓐᓃᑦ ᐱᑭᐅᑕᕈᓐᓇᖅᐳᖔ?
ᐊᑦᑕᕐᓇᖅᑐᖃᓐᖏᑦᑐᖅ ᐃᓄᐃᑦ ᓂᕆᔪᓐᓇᖅᑐᑦ 
ᐆᓯᒪᑦᑎᐊᖅᑐᓂᒃ ᑎᖕᒥᐊᓂᒃ ᐅᒡᕙᓘᓐᓃᑦ ᒪᓐᓂᖕᓂᒃ. 
ᐊᑦᑎᒃᓯᓯᒪᓂᐊᕐᓗᓂ ᐊᑦᑕᕐᓇᖅᑐᒦᓕᖁᓇᑎᑦ 
ᑕᒪᑐᒪᖓᑦ ᑎᖕᒥᐊᑦ ᐋᓐᓂᐊᖓ ᐆᑎᕐᓇᖅ 
ᐊᐃᑦᑐᓲᖏᓐᓂᑦ ᐊᒻᒪᓗ ᐊᓯᖏᓐᓂᑦ 
ᐋᓐᓂᐊᓇᖅᑐᓂᒃ, ᐱᒻᒪᕆᐅᕗᖅ ᒪᓕᒡᓗᒋᑦ ᐅᑯᐊ 
ᐊᑖᓂ ᑎᑎᕋᖅᓯᒪᔪᑦ ᐊᑐᖁᔭᐅᔪᑦ:

1	 ᐆᑦᑎᐊᕐᓗᒋᑦ ᓂᕿᖏ ᐊᒻᒪᓗ 
ᒪᓐᓃᑦ. ᖁᐊᑦ ᑐᖂᑦᑎᔪᓐᓇᓐᖏᑦᑐᖅ 
ᐋᓐᓂᐊᓇᖅᑐᖓᓂᒃ!

	▪ ᓂᕆᑦᑕᐃᓕᓗᑎᑦ ᐆᓯᒪᓐᖏᑦᑐᓂᒃ 
ᒪᓐᓂᖕᓂᒃ ᐅᒡᕙᓘᓐᓃᑦ ᐃᓚᐃᓐᓇᖓ 
ᐆᓯᒪᔪᓂᒃ (ᐃᓄᖓ ᐆᕌᓂᒃᓯᒪᓐᖏᑦᑐᖅ)

	▪ ᐊᑐᖅᑕᐃᓕᓗᒋᑦ ᐆᓯᒪᓐᖏᑦᑐᑦ ᒪᓐᓃᑦ 
ᓂᕿᓕᐊᕐᓄᑦ ᐅᑯᐊᓗ ᐆᓐᓂᐊᓐᖏᑦᑐᓄᑦ 
ᐅᒡᕙᓘᓐᓃᑦ ᐃᒐᐅᑉ ᐃᓗᐊᓂ 
ᐆᓐᓂᐊᓐᖏᑦᑐᓄᑦ.

	▪ ᐆᑦᑎᐊᕐᓗᒍ ᓂᕿᖓ ᑕᒪᕐᒥᒃ. ᐊᐅᐸᕐᓂᖃᓐᖏᑦᑎᐊᕐᓗᓂ 
ᓂᕿᖓ ᐊᐃᐸᓐᖏᑦᑎᐊᕐᓗᓂ ᐊᒻᒪᓗ ᓂᕿᒥᖕᖔᖅᑐᖅ 
ᐃᒥᖓ ᐊᐅᖃᓐᖏᑦᑎᐊᕐᓗᓂ.

2	 ᐊᑐᑦᑎᐊᕐᓗᒋᑦ ᒪᓕᒋᐊᓕᑦ ᑕᒪᐃᓐᓄᑦ ᓂᕿᑦ  
ᐊᑦᑕᕐᓇᖅᑐᖃᓐᖏᓪᓗᑎᒃ ᓂᕿᓕᕆᓗᑎᑦ

	▪ ᐆᓯᒪᓐᖏᑦᑐᑦ ᓂᕿᑦ ᐊᓯᐊᓃᑎᓪᓗᒋᑦ ᓂᕿᑦ ᑲᑎᓐᓂᐊᓐᖏᒻᒪᑕ ᓱᕈᖅᓯᓂᐊᓐᖏᒻᒪᑕ 
	▪ ᐅᐊᓴᕐᓗᒋᑦ ᐊᒡᒐᑎᑦ ᓂᕿᓕᕆᓚᐅᓐᖏᓂᕐᓂ ᐊᒻᒪᓗ ᓂᕿᓕᕆᔭᕇᕈᕕᑦ ᐅᒡᕙᓘᓐᓃᑦ ᒪᓐᓂᓕᕆᔭᕇᕈᕕᑦ 

ᒪᓐᓂᓕᕆᓂᐊᓵᕐᓗᑎᓪᓗ. 
	▪ ᑕᒪᒃᑭᑦᑎᐊᕐᓗᒍ ᓴᓗᒻᒪᕐᓗᒍ ᐊᒻᒪᓗ ᓱᕈᖃᕈᓐᓃᑦᑎᐊᕐᓗᒋᑦ ᐱᓕᕆᕕᒋᔭᐃᑦ ᓵ ᑖᒃᑯᐊᓗ ᓴᓇᕐᕈᑎᒋᔭᑎᑦ  

ᐊᒻᒪᓗ ᐊᑐᖅᑕᑎᑦ ᖄᖏᑦ.

ᐆᑦᑎᐊᖅᓯᒪᓗᒋᑦ!
ᓂᕿᖓ ᐅᒡᕙᓘᓐᓃᑦ ᒪᓐᓃᑦ  74°ᓯᐅᓯᐊᔅ (165°ᕕᐅᓚᓐᕼᐃᑦ)

ᐃᓗᐃᑦᑐᖅ ᑎᖕᒥᐊᖅ  82°ᓯᐅᓯᐊᔅ (180°ᕕᐅᓚᓐᕼᐃᑦ)



ᖃᓄᖅ ᐱᔭᕆᐊᖃᖅᐲᑦ ᓇᓂᓯᒍᕕᑦ 
ᑐᖁᖓᔪᒥᒃ ᐅᒡᕙᓘᓐᓃᑦ 
ᐋᓐᓂᐊᔪᒥᒃ ᑎᖕᒥᐊᒥᒃ?

	! ᑕᑯᒍᕕᑦ ᑐᖁᖓᔪᒥᒃ ᑎᖕᒥᐊᒥᒃ ᐅᒡᕙᓘᓐᓃᑦ 
ᑎᖕᒥᐊᖅ ᐃᓕᖁᓯᖅᓱᑦᑎᐊᓐᖏᑦᑐᒥᒃ, 
ᐅᖃᐅᑎᓗᒍ ᐆᒪᔪᓕᕆᔨ ᓄᓇᑦᓯᓐᓂ. 

ᐱᓕᕆᐊᕆᑦᑕᐃᓕᓗᒋᑦ ᑎᖕᒥᐊᑦ ᓇᓂᔭᑎᑦ ᑐᖁᖓᔪᑦ 
ᐅᒡᕙᓘᓐᓃᑦ ᑎᖕᒥᐊᑦ ᐃᓕᖁᓯᖅᓱᑦᑎᐊᓐᖏᑦᑐᑦ. 
ᐊᒃᑐᕆᐊᖃᕈᖕᓂ ᑎᖕᒥᐊᖅ ᓇᓂᔭᐃᑦ ᑐᖁᖓᔪᖅ, 
ᐊᒡᒑᕐᓗᑎᑦ ᐅᒡᕙᓘᓐᓃᑦ ᕿᓚᔪᑭᐊᕐᒥᒃ. ᐊᒃᑐᖅᑕᐃᓕᒪᓗᒍ 
ᑎᖕᒥᐊᑉ ᑎᒥᐊᑦ ᐊᐅᖓ ᐊᒻᒪᓗ ᐊᓇᖏᑦ. ᐅᐊᓴᕐᓗᒋᑦ 
ᐊᒡᒐᑎᑦ ᐅᐊᓴᐅᑎᖃᕐᓗᑎᑦ ᐊᒻᒪᓗ ᐆᓇᔪᒃᑐᒧᑦ 
ᐅᒡᕙᓘᓐᓃᑦ ᐊᑐᕐᓗᒋᑦ ᐊᒡᒐᒃᓯᐅᑎᑦ ᖁᐱᕐᕈᐃᔭᐅᑎᑦ 
(60%-ᒥᒃ ᐋᒃᑲᕼᐋᖃᖅᑐᑦ).

ᑐᓴᐅᒪᑎᑕᐅᓂᐊᖅᑐᑎᑦ
1.	 ᒫᓐᓇ ᖃᓄᐃᓕᖓᓕᕐᒪᖔᑕ 

ᑐᓴᐅᒪᑎᑕᐅᑲᐅᑎᒋᔪᓐᓇᖅᑐᑎᑦ ᓄᓇᑦᓯᓐᓂ 
ᐆᒪᔪᓕᕆᔨᒥᑦ ᐊᒻᒪᓗ ᓄᓇᓕᖕᓂ ᐋᓐᓂᐊᕕᖕᒥᑦ.

2.	 ᑕᑯᓗᒍ canada.ca/avian-flu-arctic

https://www.canada.ca/en/polar-knowledge/publications/avian-influenza-in-canada.html?utm_campaign=polar-avian-flu&utm_medium=pdf&utm_source=handout&utm_content=vanity-url

https://www.canada.ca/en/polar-knowledge/publications/avian-influenza-in-canada.html?utm_campaign=polar-avian-flu&utm_medium=pdf&utm_source=handout&utm_content=qr


